
POLISI FY NGHYFRANIAD  

 
Datganiad Polisi 
 
Pwrpas y polisi hwn yw sicrhau bod gan Iechyd Cyhoeddus Cymru ddull clir, 
cyson a theg o reoli perfformiad a mynd ar drywydd datblygiad personol, a bod 
amcanion a chynlluniau gwaith unigol yn cyd-fynd â blaenoriaethau strategol a 
gweithredol y sefydliad. Rydym ar ein gorau pan fyddwn yn glir ynghylch yr 
hyn y mae angen i ni ei wneud, sut y gallwn ei wneud yn well a beth fydd yn 
gwella pan fyddwn wedi ei wneud. Mae'r polisi hwn yn nodi'r egwyddorion ar 
gyfer cytuno ac adolygu amcanion a gosod disgwyliadau ynghylch yr hyn y 
byddwn yn ei wneud a sut y byddwn yn ei wneud, mewn ffyrdd sy'n cyd-fynd 
â'n gwerthoedd, yn ogystal ag archwilio lles, cymorth, dysgu a thwf. Ceir 
dogfen ganllaw i gynorthwyo staff a rheolwyr i wneud y gorau o'r broses, y 
dylid ei defnyddio ochr yn ochr â'r polisi.   
 
Trwy sgyrsiau strwythuredig chwemisol, wedi'u tanategu gan sgyrsiau anffurfiol 
a ffurfiol rheolaidd, nod My Contribution yw helpu cydweithwyr i fod ar eu 
gorau yn y gwaith trwy adborth adeiladol dwyffordd, datblygiad a chymorth 
gan eich rheolwr. Trwy gyflawni amcanion unigol, bydd pawb yn cyfrannu at 
lwyddiant ehangach eu tîm a'r sefydliad cyfan. 
 
Ymrwymiad Polisi 
 
Mae'r polisi hwn yn amlinellu dull rhagweithiol Iechyd Cyhoeddus Cymru o 
gynnal 'arfarniadau' ac mae'n seiliedig ar feithrin deialog gefnogol a pharhaus 
rhwng rheolwyr ac aelodau eu tîm, gan sicrhau disgwyliadau clir o'r dechrau. 
Os nad yw cydweithwyr wedi cymryd rhan yn y trafodaethau hyn eto, fe'u 
hanogir i gysylltu â'u rheolwr yn gyntaf. Ac os oes angen, gofynnwch am 
arweiniad gan y tîm Pobl a Datblygu Sefydliadol 
(PeopleSupport.PHW@wales.nhs.uk). 
 
 
Gweithdrefnau a Dogfennau Rheoli Ysgrifenedig Ategol 
Mae’r holl bolisïau a gweithdrefnau corfforaethol ar gael ar wefan Iechyd 
Cyhoeddus Cymru 
 

Canllawiau a Phecyn Cymorth Fy Nghyfraniad 

Ffurflen Fy Nghyfraniad 

 

https://icc.gig.cymru/amdanom-ni/polisiau-a-gweithdrefnau/
https://icc.gig.cymru/amdanom-ni/polisiau-a-gweithdrefnau/

Dogfennau cysylltiedig eraill yw: 
Polisi Galluogrwydd Cymru Gyfan  
Y Polisi Datblygiad Cyflog 
Y Polisi Dysgu a Datblygu  
Gweithio Sut y Mae'n Gweithio Orau  
 
Cwmpas 
 
Pob aelod o staff, ac eithrio staff meddygol a deintyddol sydd wedi'u cofrestru 
gyda'r Cyngor Meddygol Cyffredinol a'r Cyngor Deintyddol Cyffredinol. Gall 
ymgynghorwyr iechyd cyhoeddus amlddisgyblaethol sy'n cymryd rhan mewn 
arfarniadau proffesiynol ac yn defnyddio cynlluniau swyddi ddewis defnyddio 
dim ond rhannau o'r broses hon a dogfennau cysylltiedig lle y bo hynny'n 
briodol a lle mae'n ategu dulliau eraill a gymeradwywyd. Rhaid i staff meddygol 
a deintyddol ac ymgynghorwyr iechyd cyhoeddus amlddisgyblaethol sy'n 
gyfrifol am reoli perfformiad unrhyw aelodau eraill o staff ddefnyddio'r polisi 
hwn a'r canllawiau a'r ffurflenni cysylltiedig. 
 
Asesiad o’r Effaith 
ar Gydraddoldeb ac 
Iechyd  

Mae Asesiad o’r Effaith ar Gydraddoldeb, y Gymraeg ac 
Iechyd wedi cael ei gwblhau a gellir ei weld ar y 
tudalennau gwe polisi. 

Cymeradwywyd 
gan 

Y Pwyllgor Datblygu Sefydliadol a Phobl 

Dyddiad 
Cymeradwyo 

08/11/2023 

Dyddiad Adolygu 08/11/2023 
Dyddiad Cyhoeddi: 26/02/2024 
Grŵp ag awdurdod 
i gymeradwyo 
gweithdrefnau 
ategol 

Y Pwyllgor Datblygu Sefydliadol a Phobl 

Cyfarwyddwr 
Gweithredol/ 
Cyfarwyddwr 
Atebol 

Neil Lewis. Cyfarwyddwr Pobl a Datblygu Sefydliadol. 

Awdur 
 

Kelly McFadyen. Rheolwr Dysgu a Datblygu. 

 
 

Ymwadiad 
 

Os yw dyddiad adolygu’r ddogfen hon wedi mynd heibio, sicrhewch 
mai’r fersiwn rydych chi’n ei defnyddio yw’r fersiwn ddiweddaraf trwy 

gysylltu naill ai ag awdur y ddogfen neu’r Uned Fusnes y Bwrdd. 
 
 

mailto:PHW_Board.Business@wales.nhs.uk

Crynodeb o adolygiadau/newidiadau 

Rhif y 
fersiwn 

Dyddiad 
Adolygu 

Dyddiad 
Cymeradwyo 

Dyddiad 
cyhoeddi 

Crynodeb o’r 
Newidiadau 

V5 Gorffennaf 
2023 

08/11/23 26/02/24 Polisi wedi’i adnewyddu 
yn unol â'r cyfnod 
adnewyddu. Ymhlith y 
diweddariadau roedd: 
symleiddio'r Polisi a 
dileu gwybodaeth a 
oedd yn cael ei dyblygu, 
gan gynnwys dolenni 
wedi'u diweddaru i’r 
polisi Datblygiad Cyflog 
ac ymgorffori Gweithio 
Sut y Mae'n Gweithio 
Orau a Bod Ar Ein Gorau 
yn y dull gweithredu. 

V4 2020 14/09/20 13/10/20  

V3 2018 24/04/18 04/05/18  

2 2015 28/01/16 28/01/16  

1. Cyflwyniad 
 
Mae gan system rheoli perfformiad effeithiol rôl hollbwysig o ran 
grymuso cydweithwyr yn Iechyd Cyhoeddus Cymru i gyflawni eu 
hamcanion a ffynnu yn eu rolau. Trwy wneud hynny, rydym yn 
gweithio gyda'n gilydd tuag at ein nodau, ein hamcanion strategol, 
a gwireddu ein strategaeth hirdymor (2023-35) - Gweithio gyda'n 
gilydd ar gyfer Cymru iachach. 
 
Dylem ni i gyd fod yn glir ynghylch yr hyn a ddisgwylir gennym yn 
ein rolau a sut y mae hyn yn cyfrannu at lwyddiant y tîm 
uniongyrchol a'r sefydliad ehangach. Mae Fy Nghyfraniad yn 
canolbwyntio ar sefydlu amcanion sydd wedi'u diffinio'n dda a sut y 
mae angen i ni weithio i'w cyflawni. Mae sgyrsiau rheolaidd i 
adolygu cynnydd a chytuno ar unrhyw ddatblygiad ac adnoddau y 
mae eu hangen yn hanfodol hefyd. Mae budd y broses Fy 
Nghyfraniad i unigolion yn sicrhau arweiniad a chefnogaeth i 
gyflogeion fel y gallant berfformio hyd eithaf eu gallu. Bydd y 
sefydliad yn elwa o fod â gweithlu galluog a chryf ei gymhelliant, 
sy'n deall yn glir beth yw eu rôl, sut y mae'n cysylltu â chyfeiriad 
strategol Iechyd Cyhoeddus Cymru ac ymddygiadau sy'n 
adlewyrchu gwerthoedd Iechyd Cyhoeddus Cymru.  

2. Egwyddorion 
 
Dylai pawb gael o leiaf ddau adolygiad strwythuredig a chofnodedig 
bob blwyddyn, a lle y bo'n bosibl dylai'r rhain fod yn y cnawd, y 
cyntaf yn digwydd ar ddechrau'r flwyddyn ariannol (neu fel rhan o’r 
rhaglen sefydlu) a'r ail hanner ffordd drwy'r flwyddyn ariannol yn 
ogystal â sgyrsiau rheolaidd, a fydd yn eich helpu i wneud y 
canlynol: 
 

• Deall sut y mae eich rôl yn cyfrannu at y tîm a blaenoriaethau 
strategol y sefydliad 

• Cytuno ar eich amcanion ar gyfer y flwyddyn/cyfnod adolygu 
sydd i ddod 

• Cytuno ar yr adnoddau y mae eu hangen arnoch i'w cyflawni 
• Ystyried Bod Ar Ein Gorau – ein fframwaith ymddygiadol sy'n 

seiliedig ar werthoedd a myfyrio a thrafod sut y dangosir y 
rhain yn y ffordd rydych chi'n gweithio  

• Trafod ddiweddaru eich gwybodaeth a'ch sgiliau a chytuno pa 
ddysgu/datblygu y byddwch yn ei wneud yn ystod y cyfnod 
adolygu (gan ystyried unrhyw ofynion datblygiad proffesiynol 
ac anghenion hyfforddiant statudol a gorfodol gofynnol) 

• Trafod eich dyheadau gyrfa ehangach a pha ddatblygiad y 
gellir ei ystyried i gymryd camau tuag at eu gwireddu – gan 
gynnwys gweithgarwch ehangach fel cysgodi 

https://nhswales365.sharepoint.com/sites/PHW_POD/SitePages/BeingOurBest.aspx

• Trafod eich lles ac ymgysylltu â'ch rheolwr llinell ynglŷn â'r 
cymorth rydych chi'n ei gael/y mae arnoch ei angen ganddyn 
nhw 

• Trafod 'Gweithio Sut y Mae'n Gweithio Orau', ein bwriad 
strategol i drefnu gwaith o amgylch bywyd, gan rymuso pawb 
i fod â mwy o ddewis gan ddibynnu ar eich rôl/cyfrifoldebau 
eich hun, anghenion eich tîm a'r sefydliad ar unrhyw adeg 
benodol ac wrth gwrs sut rydych chi'n gweithio orau 

• Adolygu a chofnodi eich perfformiad yn erbyn disgwyliadau 
 
Mae sgyrsiau rheolaidd, o ansawdd wrth wraidd Fy Nghyfraniad. 
Dylech gael sgyrsiau mynych i drafod eich lles, cydnabod yr hyn 
sy'n mynd yn dda, monitro cynnydd a mynd i'r afael ag unrhyw 
faterion a allai eich atal rhag cyflawni eich amcanion. Rydym yn 
deall y gall blaenoriaethau newid trwy gydol y cyfnod adolygu ac y 
gall argaeledd adnoddau fod y tu hwnt i'n rheolaeth. Mae angen i 
gynlluniau fod yn hyblyg fel bod modd, os ceir newidiadau 
dealladwy, i chi a'ch rheolwr adolygu eich amcanion a chytuno ar 
ddisgwyliadau diwygiedig. 
 

3. Amrywiaeth a Chynhwysiant 

Mae Iechyd Cyhoeddus Cymru yn ymrwymedig i weithredu'r polisi 
mewn ffordd gynhwysol ac un sy'n diwallu anghenion pob 
cydweithiwr. Mae rheolwyr llinell wedi'u grymuso i sicrhau bod y 
polisi hwn a'i weithdrefnau ategol yn cael eu rhoi ar waith yn 
effeithiol, gan ystyried anghenion unigryw unigolion yn eu timau. 
Dylai cydweithwyr a rheolwyr drafod unrhyw anghenion unigol yn 
agored, yn barchus a chyda golwg ar gefnogi addasiadau rhesymol. 

Gellir cael cyngor pellach gan y tîm Pobl a Datblygu Sefydliadol 
PeopleSupport.PHW@Wales.nhs.uk a/neu Rwydwaith Amrywiaeth 
Staff priodol. 
 
Hefyd, yn gyson â Bod Ar Ein Gorau – ein fframwaith ymddygiadol 
seiliedig-ar-werthoedd, dylai amcanion cydraddoldeb, amrywiaeth a 
chynhwysiant gael eu trafod hefyd. 
 

4. Y Gymraeg 

Mae'r Polisi, Canllawiau a Ffurflenni Fy Nghyfraniad ar gael yn 
Gymraeg. 

Gall cydweithwyr sy'n dymuno cynnal eu harfarniad yn Gymraeg 
wneud cais i wneud hynny os yw eu rheolwr llinell yn siaradwr 

https://nhswales365.sharepoint.com/sites/PHW_POD/SitePages/Work-How-It-Works-Best.aspx
mailto:PeopleSupport.PHW@Wales.nhs.uk
https://nhswales365.sharepoint.com/sites/PHW_POD/SitePages/BeingOurBest.aspx

Cymraeg. Fodd bynnag, os caiff ei gwblhau yn Saesneg, gall 
cydweithwyr ofyn am gyfieithiad Cymraeg o'r ddogfennaeth.  

Yn ystod o leiaf un sgwrs Fy Nghyfraniad strwythuredig yn 
flynyddol, dylai cydweithwyr adolygu eu sgiliau Cymraeg a sicrhau 
bod hynny (neu unrhyw newidiadau) yn cael ei ddiweddaru yn y 
Cofnod Staff Electronig. Dylai cydweithwyr hefyd drafod datblygiad 
sgiliau Cymraeg fel rhan o anghenion dysgu. 

5. Rolau a Chyfrifoldebau 

5. 1 Mae rheolwyr pobl yn gyfrifol am y canlynol: 

• Cynnal Fy Nghyfraniad yn unol â'r egwyddorion a chwblhau 
unrhyw hyfforddiant perthnasol sydd ar gael. Dylent drafod a 
chytuno ar ofynion ar gyfer hyfforddiant statudol a gorfodol, 
Datblygiad Proffesiynol Parhaus (DPP)/ail-ddilysu fel rhan o 
adolygiad o ddatblygiad yr unigolyn yn gysylltiedig â'r cylchoedd 
arfarnu priodol 

• Cofnodi'r holl ddyddiadau Fy Nghyfraniad strwythuredig yn y 
Cofnod Staff Electronig lle adroddir ar gydymffurfiad sefydliadol 
yn fewnol ac yn allanol 

• Cydnabod pwysigrwydd sgyrsiau mynych trwy gydol y flwyddyn 
sy'n sail i Fy Nghyfraniad. Trafod cynnydd, rhoi a derbyn 
adborth, trafod lles a chodi unrhyw anghenion datblygu neu 
oblygiadau o ran adnoddau ac ati. Os oes angen, dylid defnyddio 
ymyriadau byr neu'r broses galluogrwydd anffurfiol i gefnogi staff 
sy’n uniongyrchol atebol i reolwyr os ydynt yn ei chael hi'n anodd 
cyflawni amcanion 

• Bod yn barod ar gyfer pob sgwrs ac adolygiad strwythuredig 
• Cytuno ar werthusiad o berfformiad ar y cyfan yn yr adolygiad 

diwedd blwyddyn yn seiliedig ar sgyrsiau blaenorol ac i ba raddau 
y cwrddwyd â’r disgwyliadau.  

Mae rheolwyr ar reolwyr llinell hefyd yn gyfrifol am sicrhau bod y 
rhai sy’n uniongyrchol atebol iddynt yn cadw at ofynion y polisi. 

5.2 Mae cydweithwyr yn gyfrifol am y canlynol: 

• Cymryd rhan weithredol yn y broses o gynllunio a pharatoi ar 
gyfer cyfarfodydd Fy Nghyfraniad. Mae cyflogeion yn gyfrifol am 
godi unrhyw bryderon ynghylch amcanion cyn gynted â phosibl a 
lleisio eu dymuniad i fynychu cyfleoedd hyfforddi neu ddatblygu 
yn y dyfodol. 

• Cymryd rhan mewn sgwrs fynych trwy gydol y flwyddyn gyda'ch 
rheolwr llinell i drafod cynnydd, rhoi a derbyn adborth, trafod lles 

a chodi unrhyw anghenion datblygu, goblygiadau o ran adnoddau 
ac ati.  

• Bod yn barod ar gyfer pob sgwrs ac adolygiad strwythuredig 
• Cadw cofnod o amcanion a chynlluniau y cytunwyd arnynt a 

sicrhau bod unrhyw ddogfennaeth ategol yn cael ei chwblhau a'i 
diweddaru mewn modd amserol. 

5.3 Y Gyfarwyddiaeth Pobl a Datblygu Sefydliadol  

Mae'r Gyfarwyddiaeth Pobl a Datblygu Sefydliadol yn gyfrifol am 
adrodd ar gydymffurfiaeth wrth Dîm Gweithredol Busnes Iechyd 
Cyhoeddus Cymru. 

Bydd y Gyfarwyddiaeth Pobl a Datblygu Sefydliadol yn gwahodd 
cyfran o staff sydd ag adolygiad Fy Nghyfraniad cofnodedig i 
gwblhau arolwg ansawdd bob blwyddyn. Bydd hyn yn rhoi cyfle 
rhwng arolygon staff i gasglu barn ynglŷn ag ansawdd ac effaith fy 
Nghyfraniad ac i roi sicrwydd ei fod yn cael ei weithredu yn unol â'r 
egwyddorion. 

Mae rhestr fanylach o'r hyn y mae'r cyfrifoldebau hyn yn ei olygu yn 
ymarferol wedi'i nodi yng nghanllawiau Fy Nghyfraniad. 

6. Galluogrwydd 

Mae fy Nghyfraniad yn ddull cefnogol, sydd wedi’i fwriadu i sicrhau 
bod gan bob cydweithiwr amcanion clir a chytunedig, a’u bod yn 
cytuno ar ddisgwyliadau o ran sut y bydd gwaith yn cael ei gyflawni 
yn unol â gwerthoedd Iechyd Cyhoeddus Cymru a deall pa ddysgu a 
datblygu y dylid ei wneud i gynnal a gwella sgiliau a gwybodaeth. 
Mae hyn yn seiliedig ar ddeialog reolaidd rhwng rheolwr llinell a 
gweithiwr i ddarparu eglurder ynghylch yr adnoddau y mae eu 
hangen i gwrdd â disgwyliadau y cytunwyd arnynt. 

Os oes pryderon ynghylch y gallu i gyflawni amcanion, cyfrifoldeb yr 
holl gydweithwyr a'u rheolwr yw trafod hyn cyn gynted â phosibl a 
chytuno ar y camau nesaf. 

Lle gellir ymdrin â phryderon trwy gytuno ar addasiadau byrdymor, 
megis estyniad i derfyn amser neu adnoddau/cymorth ychwanegol, 
gellir cytuno ar hyn rhwng y rheolwr perthnasol ac unrhyw rai eraill 
sy'n gyfrifol am gyflawni'r cynlluniau gwaith. Dylid dogfennu 
addasiadau yn y ffurflen a rhoi adborth dilynol arnynt lle y bo 
hynny'n briodol. 

Os nad ymdrinnir â'r pryderon, neu os na ellir ymdrin â'r pryderon â 
chymorth byrdymor, dylai rheolwyr llinell gyfeirio at Bolisi 
Galluogrwydd Cymru Gyfan ar gyfer y camau nesaf. 

Gall y tîm Pobl a Datblygu Sefydliadol roi cymorth gydag unrhyw 
ymholiadau ynghylch y naill bolisi neu'r llall neu’r rhyngberthynas 
rhyngddynt. 

7. Datblygiad Cyflog 

Yn 2015, nododd y Gweinidog Iechyd a Gwasanaethau 
Cymdeithasol y bwriad i gyflwyno cynllun datblygiad cyflog i'r GIG 
yng Nghymru o fis Ebrill 2016, a fyddai'n gysylltiedig â 
pherfformiad. 

Er bod y Polisi Fy Nghyfraniad a'r Polisi Datblygiad Cyflog yn 
gysylltiedig â’i gilydd, nid yr un peth ydynt. Dylai cydweithwyr sy'n 
ceisio rhagor o wybodaeth am Ddatblygiad Cyflog a'r canllawiau sy'n 
cyd-fynd â hynny edrych ar y polisi diweddaraf ar y fewnrwyd staff. 

8. Adolygu  
 
Bydd y polisi hwn yn cael ei adolygu ymhen 3 blynedd neu'n 
gynharach os bydd yn ofynnol. 
 
Bydd yr arweinydd a enwir yn monitro'r polisi hwn i sicrhau ei fod 
yn cydymffurfio â'r ddeddfwriaeth gyfredol, i sicrhau ei fod yn cael 
ei weithredu'n effeithiol, a sicrhau ei fod yn cael ei adolygu yn unol 
â'r amserlen adolygu. 
 
Rydym yn ceisio gwella ein harferion cyflogaeth yn barhaus ac yn 
croesawu unrhyw adborth a allai fod gennych mewn perthynas â'r 
polisi hwn. Gellir darparu adborth trwy anfon e-bost i 
PeopleSupport.PHW@wales.nhs.uk neu efallai yr hoffech roi adborth 
trwy gynrychiolydd eich Undeb Llafur. 
 

mailto:PeopleSupport.PHW@wales.nhs.uk

